
ՎԵՐԱԲԵՐՅԱԼ
1. Իրավական ակտի անհրաժեշտությունը
ՀՀ կառավարության 2015 թվականի նոյեմբերի 12-ի «Կենդանիների համարակալմանը ներկայացվող պահանջները սահմանելու և Հայաստանի Հանրապետության կառավարության 2004 թվականի հունվարի 29-ի N 59-Ն որոշումն ուժը կորցրած ճանաչելու մասին» N 1315-Ն որոշմամբ սահմանված դրույթը կարող է դիտարկվել որպես պահանջ կամ հղում, որը «Գնումների մասին» ՀՀ օրենքով սահմանված դրույթների միջև հնարավոր է առաջացնի հակասություն, ուստի նախագծի ընդունումը պայմանավորված է սահմանափակումները վերացնելու անհրաժեշտությամբ։  
2. Ընթացիկ իրավիճակը և խնդիրները
ՀՀ կառավարության 2019 թվականի դեկտեմբերի 26-ի N 1919-Ն որոշմամբ հաստատված միջնաժամկետ ծախսային ծրագրերի, մասնավորապես «Հայաստանի Հանրապետությունում խոշոր եղջերավոր կենդանիների համարակալում և հաշվառում» ծրագրի և ՀՀ կառավարության 2020 թվականի հունիսի 11-ի N 954-Լ որոշմամբ հաստատված ծրագրի կատարման և «Գնումների մասին» ՀՀ օրենքով սահմանված դրույթների միջև առաջանում է հակասություն, որը հնարավորություն չի տալիս օենքով սահմանված կարգով ապահովել վերոգրյալ ծրագրերի կատարումը։
Հարկ է նշել, որ ՀՀ կառավարության 12.11.2015 թվականի N 1315-Ն որոշման մեջ փոփոխություններ կատարող համապատասխան լիազորող նորմերը սահմանված են «Անասնաբուժության մասին» ՀՀ օրենքի 6-րդ հոդվածի 1-ին մասի 30-րդ կետով։
3. Տվյալ բնագավառում իրականացվող քաղաքականությունը 
Նախագծերի ընդունմամբ բնագավառում գործող քաղաքականության փոփոխություն չի ակնկալվում:

4. Կարգավորման նպատակը և բնույթը
Նախագծերի ընդունմամբ հնարավորություն կընձեռնվի ապահովել ՀՀ կառավարության 2019 թվականի դեկտեմբերի 26-ի N 1919-Ն որոշմամբ հաստատված միջնաժամկետ ծախսային ծրագրի՝ «Հայաստանի Հանրապետությունում խոշոր եղջերավոր կենդանիների համարակալում և հաշվառում» և ՀՀ կառավարության 2020 թվականի հունիսի 11-ի N 954-Լ որոշմամբ հաստատված ծրագրի պատշաճ կատարումը, «Գնումների մասին» ՀՀ օրենքով սահմանված դրույթների պահանջը։  
5. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ էկոնոմիկայի նախարարության կողմից։

6. Ակնկալվող արդյունք
Նախագծերի ընդունման արդյունքում ակնկալվում է «Անասնաբուժության մասին» ՀՀ օրենքի 20-րդ և «Սննդամթերքի անվտանգության մասին» ՀՀ օրենքի 19-րդ հոդվածներով սահմանված դրույթների կիրարկման ապահովումը, որը հնարավորություն կընձեռնի ՀՀ-ում բուծվող ԽԵԿ-ի գլխաքանակի վերաբերյալ ունենալ ստույգ տեղեկատվության՝ ըստ սեռահասակային խմբի, ունենալ կենդանիների, կենդանիների և մարդկանց համար ընդհանուր վարակիչ հիվանդությունների կանխարգելման նոր արդյունավետ համակարգի ներդրում և հետագծելիության ապահովման նոր մեխանիզմ, ԽԵԿ-ի տեղաշարժի վերահսկման գործընթացի կատարելագործում, ինչպես նաև ՀՀ ԽԵԿ մսատու և կաթնատու ուղղությունների զարգացում՝ մրցունակ դարձնելով միջազգային շուկաներում։
